
AURRETIAZKO KONTSULTA PUBLIKOA, KARRERA JUDIZIAL ETA FISKALERAKO ETA JUSTIZIA ADMINISTRAZIOKO LETRADUEN KIDEGORAKO SARBIDEA PRESTATZEKO LAGUNTZAK EMATEKO PROZEDURAN ESKABIDEAN ETA GAINERAKO IZAPIDEETAN BALIABIDE TELEMATIKOAK ERABILTZEKO DERRIGORTASUNA ARAUTZEA ONARTZEN DUEN DEKRETU-PROIEKTUA EGIN AURREKOA.
	




Administrazio Publikoen Administrazio Prozedura Erkidearen urriaren 1eko 39/2015 Legearen 133.1 artikuluan aurreikusitakoarekin bat, aurretiazko kontsulta honen helburua da etorkizuneko arauak eraginpean har ditzakeen pertsonen eta erakunde adierazgarrienen iritzia jasotzea honako hauei buruz:
• Ekimenarekin konpondu nahi diren arazoak
• Onartzeko beharra eta egokitasuna
• Arauaren helburua
• Bestelako aukera erregulatzaile eta ez-erregulatzaileak
	Arauaren aurrekariak
	· Administrazio Publikoen Administrazio Prozedura Erkidearen urriaren 1eko 39/2015 Legearen 14.3 artikuluak ezartzen duenez, administrazioek, erregelamendu bidez, haiekin harremanetan jartzeko betebeharra ezarri ahal izango dute, bitarteko elektronikoen bidez, zenbait prozeduratarako eta pertsona fisikoen kolektibo jakin batzuetarako, baldin eta, beren gaitasun ekonomikoagatik, gaitasun teknikoagatik, dedikazio profesionalagatik edo beste arrazoi batzuengatik, egiaztatuta badago behar diren bitarteko elektronikoetarako sarbidea eta eskuragarritasuna dutela.
· Euskal Autonomia Erkidegoaren eremuan, 39/2015 Legea indarrean jarri ondoren, 55/2020 Dekretua, apirilaren 21ekoa, Administrazio Elektronikoari buruzko otsailaren 21eko 21/2012 Dekretua bigarrenez aldatzen duena, 28,1 artikuluaren idazketa berrian, Administrazioari ahalmena ematen zaio erregelamendu bidez ezar dezan nahitaezkoa dela berarekin komunikatzeko bitarteko elektronikoak bakarrik erabiltzea zenbait prozeduratan, baldin eta interesdunak pertsona fisikoen kolektibo jakin batzuetakoak badira eta, haien gaitasun ekonomikoagatik, gaitasun teknikoagatik, dedikazio profesionalagatik edo bestelako arrazoiengatik, egiaztatuta badaude.
· Urteko deialdiak, Karrera Judizialera, Fiskalera eta Justizia Administrazioaren Letraduen Kidegora sartzeko aukera prestatzen laguntzekoak, arlo horretan eskumena duen saileko titularraren agindu bidez emanak.
· 4/2022 Dekretua, urtarrilaren 11koa, ikerketarako laguntzen eta sarien eskabideen eskaeretan eta gainerako izapideetan bitarteko elektronikoak erabiltzeko derrigortasuna arautzen duena.
· 34/2023 Dekretua, martxoaren 21ekoa, Trantsizio Sozialaren eremuan unibertsitateko tituludunak prestatzeko beken programa eta 2030 Agenda sortu eta arautzen dituena.

	Konpondu nahi diren arazoak
	Administrazio Publikoen Administrazio Prozedura Erkidearen urriaren 1eko 39/2015 Legearen 14.3 artikuluak eta 55/2020 Dekretuak emandako idazketaren 28.1 artikuluak aukera ematen diote Administrazioari prozedura jakin batzuetan berarekin komunikatzeko bakar-bakarrik bitarteko elektronikoak erabili daitezen betebeharra arautzeko.

Ildo horretatik, onartu nahi den dekretu-proiektuaren bitartez Administrazio Publikoek hartutako bideari jarraituz, izapidetze elektronikoa bide bakar gisa atxiki nahi da, herritarrei dokumentuak aurkezteko eta Administrazioarekin duten harremana erosoagoa eta eraginkorragoa izan dadin, berme juridikoak murriztu gabe; areago kontuan izanik laguntza horiek jasoko dituen kolektiboa adin nagusikoa dela, batez ere gaztea, lizentziadunak edo unibertsitateko graduatuak, eta, ondorioz, teknologia horiek erabiltzeko ohitura dutenak.


	Onartzeko beharra eta egokitasuna
	Gaur egun, urteko azken deialdietan hain zuzen, eskabidea eta gainerako izapideak aurrez aurre (paperean) eta telematikoki izapidetzeko aukera eman da.

Eskaerak eta gainerako izapideak aurkezterakoan paperezkoak behera egin izanak laguntzen eskatzaileen laguntza-deialdian, eta, bestetik, Administrazio Publikoak, xede den kolektiboaz gain, harekin harremanak izateko izapidetze elektronikoari eman dion bultzada eta dinamikaren ondorioz, beharrezkotzat eman da aipatutako laguntzak emateko prozeduran baliabide telematikoen erabileraren nahitaezkotasuna ezartzea.


	Arauaren helburuak
	Dekretu berriaren helburu nagusia da Karrera Judizialera, Fiskalera eta Justizia Administrazioko Letraduen Kidegora sartzeko prestaketa-laguntzak emateko prozeduraren eskabidean eta gainerako izapideetan bitarteko elektronikoak erabiltzeko betebeharra arautzea.

Erregulazioaren bitartez, herritarren eta Administrazioaren arteko komunikazioa erraztu nahi da, harreman hori zuzenagoa, azkarragoa, erosoagoa eta eraginkorragoa baita, eta, beraz, kostu txikiagoa eragiten baitu, bai denborari dagokionez, bai ekonomiari dagokionez.
 

	Izan litezkeen bestelako irtenbide erregulatzaile eta ez-erregulatzaileak
	Ez dago bestelako aukera erregulatzaile eta ez-erregulatzailerik, ezarritako legezko aurreikuspenetatik ondorioztatzen baita.

